
MAAGIZO: 
a) Jibu maswali manne pekee 
b) Swali la kwanza ni la lazima 
c) Maswali hayo mengine yachaguliwe kutoka sehemu nne zilizobaki 
d) Usijibu maswali mawili kutoka sehemu moja. 

FASIHI SIMULIZI

SWALI LA LAZIMA

Zimepita siku ayami
Siku chungu tangu giza lipotanda
Wakati lipotazama kwa kiwewe na shauku
Pumzizo kapania, roho kupigania
Ziraili alipokakamaa aushiyo kufakamia.

Nilikwita kwa sauti
Ela penzi hukunitika
Machoyo litunga mbele
Kumkabili huyu nduli
Nikabaki kunyong’onyeya
Jaala kitumainia,
Mtima kujiinamia
Hatima kungojea.

Ya mwisho lipopumua,
Alfajiri ya kiza kikuu
Nlidhani wananichezea,
Mizaha yako kawaida
Lilijaribu kupulizia
Hewa toka langu pafu,
tumaini kiniambia pumzi zangu takuhuisha
Sikujua hizo likuwa juhudi za mfa maji muhebi.

Macho libaki kutunduiya, tabasamuyo kitaraji
Kumbe mwenzangu kaniacha!
Ukiwa ulinivaa, ukungu ukatwandama
Pa kuegema, sikujua fundo chungu linisakama
Tabibu alipoingia na kutangaza rasmi mauko.

Ilikuwa kana kwamba ndo jana lipofunga nikahi.
Kumbukizi zilinijia kwa chozi teletele
Japo kifo ni faradhi ndwele hino halieleweki
Ama jicho la hasadi,
Limekuangaza jamani?

Koja hili ninalokuwekea,
Kando ya kasri hili la shakawa
Ni hakikisho toka kwangu, nitatambua sana na njia
Kutafuta alotwendea kinyume kutupoka,
Mauko kutuleteya.

Maswali

a. 	Utungo uliosoma ni mfano wa mbolezi. Thibitisha. 				(alama 5)

b. 	Tambua nafsi neni katika utungo huu. 						(alama 2)

c. 	Jadili vipengele vitatu vya kimtindo katika utungo huu: 			(alama 3)
    
d. 	Umepewa nafasi ya kuwasilisha kipera hiki mbele ya hadhira teule.Eleza sifa zozote tano utakazotumia kufanikisha uwasilishaji wako. 					(alama 4)

e. 	Kipera hiki kinaendelea kufifia katika ulimwengu wa sasa .Fafanua kwa hoja tatu sababu za hali hii									(alama 3)

f. 	Jadili udhaifu wa kutumia mbinu ya kushiriki katika kukusanya data ya utungo huu. 
(alama 3)

NGUU ZA JADI

2. 	“Mwenyezi Mungu ni mwema. Alisikia maombi na kilio chetu. Wanadamu wengine ni maadui wakubwa…”

a) Weka dondoo hili katika muktadha wake.        				(alama 4)

b)  	Changanua mtindo katika dondoo hili.          				  (alama 2)

c) 	Eleza sifa mbili za msemaji zinazojitokeza katika dondoo hili. 		(alama 2)

d) 	Jadili ukweli wa kauli iliyopigiwa mstari katika dondoo hili.   		(alama 12)
                                                
AU

3. 	(i)     Tambua mbinu zozote nane za kimtindo katika dondoo hili.	           (alama 8)

[bookmark: _Hlk202868699][bookmark: _Hlk202868961]“Very true. Uchumi wa nchi umewatia wengi taflisi. Viongozi wamevimba kichwa. Ninayosoma yote haya katika mitandao ya mawasiliano nikiwa huko ughaibuni.Wamewaacha watu kutumbukia mashimoni na washikilia kukutu kwamba wasalie humo” . “Wamehiari kuwafukarisha ili wazidi kuwatawala. Dunia ya walalaheri hii.Chuma chao ki motoni. Tusubiri tu. Wengine watapigwa na bumbuazi wasalie kuokota taka mitaani.” Aliongeza “Wapi! Wengi wao wataabiri vyombo wakimbilie ughaibuni. Watuachie sisi gofu la nchi tusalie kuchinjana tu,” alitamka Lombo kwa huzuni. Kisha alimtazama Mashauri kwa muda na Kusema, “Tell me the truth, do you think babangu atashinda? Naonaamekumbwa na pingamizi nyingi. Wapinzani wake…”

(ii) Jadili umuhimu wa mandhari ya Ponda Mali katika riwaya Nguu za Jadi. (alama 7)

(iii) Jamii ya Matuo katika riwaya ya ‘Nguu za Jadi’ imekumbwa na usaliti si haba. Kwa  kutoaMifano mwafaka riwayani, onyesha ukweli wa kauli hii.                   (alama 5)
                

MAPAMBAZUKO YA MACHWEO

4. 	MSIBA WA KUJITAKIA (D.W. Lutomia)

“Mambo yangalifanyika kinyume , basi matopeni ingalikuwa na hadhi tofauti….”

a) 	Eleza muktadha wa dondoo hili . 						(alama 4)

b) 	Eleza mbinu mbili za lugha katika dondoo hili. 				(alama 2)

c) 	Jadili umuhimu wa barua ya Bi. Suluhu kwa Bwana Suluhu katika kufanikisha ploti ya hadithi.  ‘Kifo cha Suluhu’. 							(alama 6)

d) 	Eleza changamoto zinazowakumba vijana maishani kwa kurelejea:  		(alama 8)

(i) Nilitamani

(ii) Mapambazuko ya Machweo na hadithi nyingine


5.  HADITHI FUPI

NIPE NAFASI

“Walitaka kuelewa kuwa mume kuwa na wake wengi ilikuwa ni jambo la kawaida, jambo ambalo ‘mke mwema’ hakufaa kulalamika.”

a) 	Tambua mbinu tatu za kimtindo katika dondoo hili.  				(alama 3)

b)	Mrejelewa wa kauli hii alifaa kulalamika. Thibitisha. 				(alama 7)

c) 	Jadili changamoto zinazokumba mtoto wa kike katika hadithi ya ‘Sabina.’ 	(alama 10)


BEMBEA YA MAISHA

6. Soma dondoo lifuatalo kisha ujibu maswali yafuatayo:

“Eti hajakosa adabu? Mtu ana ubaguzi kama nini! Ana moyo mgumu kama jiwe. Amejaliwa lakini bahili kama mchanga wa dhahabu. Hajui mali ya bahili huliwa na wadudu?”

a)	Eleza muktadha wa dondoo hili.						 (alama4)
b)	Tathmini umuhimu wa maswali balagha katika dondoo hili. 			(alama2)

c)	Toa mifano ya vipengele vingine viwili vya kimtindo katika dondoo hili.	 (alama4)

d)	Fafanua nafasi ya anayeitwa bahili katika dondoo hili kwa kuijenga tamthilia ya Bembea ya Maisha										 (alama10)


7. 	a)      Kila binanadamu hukabiliana na mabadiliko katika maisha yake.
      Jadili kauli hii ukirejelea tamthilia ya Bembea ya maisha.                       ( alama10)

b) 	Huku ukitoa mifano mwafaka, kutoka katika tamthilia ya bembea ya maisha, onyesha jinsi mbinu rejeshi ilivyojitokeza.    					 (alama 10)


8. 	USHAIRI

Soma shairi lifuatalo kisha ujibu maswali

Daima alfajiri na mapema
Hunipita na jembe na kotama
Katika njia iendayo kondeni
Kama walivyofanya babuze zamani
Nimuonapo huwa anatabasamu
Kama mtu aliye na kubwa hamu
Kushika mpini na kutokwa na jasho
Ili kujikimu kupata malisho.
Anapotembea anasikiliza
Videge vya anga vinavyotumbwiza
Utadhani huwa vimemngojea
Kwa usiku kucha kuja kumwimbia;
Pia pepo baridi kumpepea
Rihi ya maua zikimletea
Nao umande kumbusu miguu
Na miti yote hujipinda migongo;
Kumpapasa, kumtoa matongo;
Na yeye kuendelea kwa furaha
Kuliko yeyote ninayemjua
Akicheka ha ha ha ha ha ha…

Na mimi hubaki nikijiuliza
Kuna siri gani inamliwaza?
Au ni kujua au kutokujua?
Furaha ya mtu ni furaha gani?
Katika dunia inayomhini?
Ukali wa jua wamnyima zao.
Soko la dunia lamkaba koo;
Dini za kudhani zamsonga roho
Anayalimia matumbo ya waroho
Kuna jao gani linamridhisha?
Laiti angalijua, laiti angalijua!

Maswali

(a) 	Fafanua hali ya mzungumzaji katika shairi hili.				(alama 4)

(b) 	Fafanua aina tatu za taswira ukiurejelea ubeti wa pili.				(alama 3)

(c) 	Bainisha nafsi neni katika shairi hili.						(alama 1)
[bookmark: _GoBack]
(d) 	Eleza toni ya shairi hili.								(alama 2)

(e) 	Bainisha vipengele vinne vya kimtundo katika shairi hili.			(alama 4)

(f) 	Pambanua muundo wa shairi hili.						(alama 4)

(g) 	Eleza umuhimu wa maswali balagha katika shairi hili.				(alama 3)

